
M Lonn 2013 ha I'Uffizi da cultura dal
chantun Grischun elavura — ensemen
cunils bundant 90 museums ed archivs
culturals en il Chantun —il portal www.
museums-grischuns.ch ed il guid «lls
museums en il chantun Grischun». La
finamira e da preschentar cuminaivla-
main las instituziuns e da render attent
uschia a lur gronda diversitad. La pre-
schentaziun visuala dal portal da mu-
seums ¢ a medem temp ludica e simpla:
La charta interactiva dal Grischun per-
metta ina visita directa da mintga singul
museum. Ils museums pon ultra da quai
Vegnir grppads tenor categorias € tenor
criteris regiunals ed in joker mussa tar
mintga clic in nov museum sco surpraisa.

lls museums ed archivs
en tut lur diversitad
Durant millis d’onns ha il Grischun ga-
rantl cun ses pass il barat tranter 'Europa
dal Nord e I'Europa dal Sid. Per conse-
quenza ¢ sa sviluppada ina cultura fitg di-
versa ed independenta. La ritgezza cultu-
rala dal Gri-
schun sa mus-
sa oz en diffe-
rentas manie-
ras, tranter au-
teren ils var 90

chantun che sa
deditgeschan mintgamai a moda indivi-
duala a l'istorgia ed a la cultura.

En ils museums grischuns datti bler da
scuvrir che na correspunda betg adina a
I'imaginaziun currenta da museums. Ils
museums preschentan numerus objects
fascinants: dad oss dad urs da cuvels fin
utensils da medischina, da galarias da mi-
nieras fin al tripticon da las Alps, dal
grammofon fin al simulatur d’in viadi
cun la viafier. Mintga singul object ¢ gia
interessant ed a medem mument stattan
els tuts en connex cun l'istorgia grischu-
na multifara.

La cultura linguistica rumantscha, tu-
destga e taliana marcan a moda fitg diver-
sa las 150 valladas grischunas. Perquai sa
chattan ils museums grischuns en lieus
particulars sco en in'imposanta chasa en-
giadinaisa, en in palazzo talian u en ina
chasa da purs gualsra. Il Grischun n’¢ pe-
10 betg sta airi en istorgia. Museums dat-
ti er en edifizis moderns e premiads.

Portal interactiv e
broschura tastgabla
Per mintga museum preschenta il portal
www.museums-grischuns.ch cun texts e
cun maletgs ils puncts centrals e las parti-
cularitads da sia collecziun. Cunquai
vegn purschida a las visitadras ed als visi-
taders potenzials da la Svizra e da I'exteri-
ur ina survista davart las singulas chasas,
e quai a moda cumplessiva e cumpacta.
Medemamain publitgadas én infurmazi-
uns generalas per visitadras e visitaders
(adressa, uras d’avertura, pretschs d’en-
trada) ed actualitads. Ultra da las institu-
ziuns gia etablidas duain er vegnir pre-

Portal d’internet dals museums e

dals archivs culturals dal Grischun

Art, ma er istorgia, natira ed auter pli — ils museums cuvran in vast spectrum d’interess.

schentads museums ed archivs culturals
main enconuschents. Il portal infurme-
scha en quatter linguas (tudestg, ru-
mantsch, talian ed englais).

Ensemen cun lantschar il portal da
museums ¢ er cumparida ina broschura
pratica da 244 paginas cun infurmaziuns
centralas davart mintga museum.

Visualisar ils museums
tenor regiun u tenor tema

Entaifer il portal sa laschan ils museums
mussar resp. gruppar tenor regiun ubain
tenor las differentas sorts da museums
resp. tenor lur accents tematics:
Regiuns: Grischun dal Nord, Grischun
Central, Engiadin'Ota — Bregaglia —
Puschlav, Regiun Viamala — Val Mesauc
e Calanca, Surselva, Partenz e Tavau, En-
giadina Bassa e Val Miistair. Las singulas
regiuns vegnan er purtretadas en text e
maletg.
Sorts da museums: Istorgia locala/regiuna-
la, Istorgia generala, Art, Natira, Tecnica,
Temas spezials, Archivs. I suonda ina
schelta exemplarica da museums che res-
guarda las singulas sorts da museums e
che cuvra l'entir intschess dal Grischun.

Istorgia locala/
regiunala

Museum Regiunal Surselva Glion: 11 Mu-
seum Regiunal Surselva maina ils visita-
ders enavos en la vita preindustriala che
vegniva influenzada economicamain dal
mastergn, da 'agricultura e da 'econo-
mia da chasa. Lexposiziun en la Casa
Carniec istorica mussa sin set auzadas co
ck’ils umans dumagnavan pli baud lur
existenza e co ch’els sorganisavan en la
famiglia ed en la cuminanza dal vitg.

Museum regiunal Valragn Spleia: 11 Mu-
seum regiunal Valragn Spleia mussa co
ckil vitg da Spleia ¢ daventa bainstant
grazia als transports da rauba sur ils pass

museen graubiinden
museums grischuns
musei grigioni

La cuntrada da museums grischuna en tut sia multifariadad — pagina d'entrada dal portal

www.museums-grischuns.ch

dal San Bernardin e dal Spleia, dentant
er co ch'il vitg ¢ vegni devasta pliras gia-
das da truppas austriacas e franzosas.
Museum regiunal Trimmis: 11 Museum re-
giunal Trimmis preschenta I'istorgia dal
vitga maun da 400 objects, models e ma-
letgs. La collecziun cumpiglia en empri-
ma lingia objects da diever istorics dals
secturs da l'agricultura e da la lavur da
chasa, ma er fotografias istoricas dal vitg
e nodas-chasa.

Museum regiunal Scanvetg-Arosa: 11 Mu-
seum regiunal Scanvetg-Arosa mussa en
ina da las pli veglias chasas d’Arosa —
I'«Eggahuus» menziunada l'emprima
giada il 1550 — il mintgadi dals purs da
muntogna durant il temp preindustrial.
Museum Chasa Jaura Valchava: Nov e
vegl sut in tetg! En ina da las pli bellas
chasas purilas da la Val Miistair vegn fatg
la punt dala tradiziun al temp preschent.
Lart contemporan en locals venerabels:
Ina fuschina da martels, ina chascharia
d’alp ed ina cuschina naira dal fim docu-
menteschan la cultura d’abitar e da viver
da noss perdavants — en cumbinaziun
cun las exposiziuns ambulantas d’art mo-
dern resulta uschia in museum regiunal
tut particular.

Art
Exposiziun dal palantschieu sura da la ba-
selgia Son Martin Ziran: 11 palantschieu
sura da la baselgia Son Martin a Ziran cun
maletgs dal 12avel tschientaner ¢ unic en
tut il mund. Co che quels maletgs en ve-
gnids creads e tge muntada istorica chels
han, mussa in’exposiziun en l'edifizi da la
posta da Ziran.
Fundaziun  Capauliana Cuira: Quest
archiv da maletgs ¢ la pli gronda colleczi-
un privata d’ovras d’art e da documents
istoric-culturals dal Grischun ed unica en
ses gener. Ella cumpiglia ovras da diffe-
rents stils e cumprenda in spazi da temp
da quatter tschientaners.
Museum da Kirchner Tavau: 11 Museum
da Kirchner Tavau mussa I'ovra multifa-
ra da lartist tudestg Ernst Ludwig Kirch-
ner (1880-1938) ch’ha vivi da l'onn
1918 fin sia mort 'onn 1938 a Tavau. La
cuntrada alpinaal ha inspir per ina gron-
da part da sias ovras impurtantas.
Parkin Not Vital, Sent: Lartist Not Vital
(*1948) tira a niz a Sent in pitschen cur-
tin istoric sco parc per art. Las sculpturas
ed ils edifizis da l'artist na s'accordan betg
mo cun la cuntrada variada dal curtin,
mabain dilucideschan er aspects da I'is-
torgia e da lestetica.
Museum Andrea Robbi Segl-Maria: La
scuverta d’in artist emblida: il Museum
Andrea Robbi a Segl-Maria ¢ 'unica in-
stituziun che mussa ovras dad Andrea
Robbi (1864-1945), il pictur talenta
ch’ha studegia a las academias d’art a
Minca, Dresden e Paris.

Natira
Museum Cristallina Mustér: Cun 500 ex-
ponats preschenta il Museum Ciristallina
tut ils minerals da la Surselva, ina da las
cuntradas cun ils pli blers minerals da la
Svizra. Las gruppas vegnan preschentadas
ensemen cun chats d’aur en il plaunterren
da la halla Cons; ulteriurs 100 cristals én
exponids en il Hotel Rhitia a Mustér.
Museum da la nativa dal Grischun, Cuira:
Il Museum da la natira dal Grischun pre-
schenta sco center da documentaziun e da
perscrutaziun tut la varietad da la natira
grischuna. Visitas guidadas, referats, ex-
cursiuns, Curs e projects scientifics, ma er
exposiziuns permanentas davart la flora,
la fauna e la geologia dal Grischun tutgan
tar il manaschi dal museum.
Exposiziun da capricorns Vargistagn: En ils
locals d’exposiziun dal Center da Capri-
corns a Vargistagn stat il capricorn en il
center. Uanimal da vopna dal Grischun
vegn preschentd cun preparats, reproduc-
ziuns ed infurmaziuns multimedialas. La
basa persuenter furmala colonia da capri-
corns sin il territori da Stussavgia-Valragn
en il Parc natiral Beverin.
Center dal Parc Naziunal Zernez: 11 Cen-
ter dal Parc Naziunal a Zernez infurme-
scha a moda interactiva davart la fauna e
la flora en il Parc naziunal svizzer sco er
davart sia filosofia e si'istorgia. Lexposizi-
un en l'edifizi en furma da cubus da 'ar-
chitect Valerio Olgiati ¢ vegnida averta
l'onn 2008.

Tecnica
Lavuratori istoric dals frars Giger Schnaus:
Il Lavuratori istoric dals frars Giger ¢ il lieu
da producziun original dals uschenum-
nads crocs da Schnaus che vegnan duvrads
anc oz en ina furma in pau adattada en il
Butan ed en la Bolivia. Ils crocs da mun-
togna che volvan in pra en in sulet pass da
lavur én vegnids producids davent dal
1877 durant bel e bain 100 onns.
Museum da maschinas da cuser Cuira: 11
Museum da maschinas da cuser a Cuira
mussa ina schelta da 120 maschinas da cu-
ser da differentas marcas e da differents pa-
jais d’origin (maschinas da cuser a maun,
maschinas da cuser electricas ed intginas
maschinas da cuser industrialas). Cum-
plettada vegn lexposiziun tras accessoris
istorics, fotografias e placats da reclama.
Museum da viafier Alvra Bravuogn: En il
Museum da viafier Alvra Bravuogn pon
ins far experientschas multimedialas da-
vart l'istorgia ed il temp preschent dal tra-
jectdaviafier legendar tranter Tusaun e Sa-
medan. El fa part dal Patrimoni mundial
da I'Unesco «Viafier retica en la cuntrada
Alvra/Bernina».
Stamparia Strada: La Stamparia a Strada ¢
ina stamparia istorica; il museum actual
mussa stampas originalas da las emprimas
traducziuns da la Bibla en rumantsch sco

er differentas pressas da stampa, tranter au-
ter er la reconstrucziun da 'emprima pres-
sa a maun ch’¢ vegnida duvrada a Strada.
Centro artigianale preindustriale Aino San
Carlo: A San Carlo ¢ sa mantegnida
in'unitad d’implants d’artisanadi dal
temp avant I'industrialisaziun ch’¢ unica
en Svizra: In mulin ed ina resgia utilisa-
van l'aua d’in chanal ed en la fuschina si-
tuada sper 'anteriura via dal Bernina pu-
devan ils berniers ed ils viturins laschar far
las reparaturas necessarias.

Temas spezials
Museum da hotel Belle Epoque a Flem.: 11
museum da I'Hotel Waldhaus a Flem
mussa truvaglias e souvenirs da l'istorgia
da la chasa da cura ch’¢ vegnida inaugu-
rada il 1877. Ils differents objects da I'ex-
posiziun raquintan istorgias da prest 150
onns cultura d’hotel.
Museum da Minieras Calantgil: 11 Mu-
seum da Minieras Calantgil tracta I'ex-
plotaziun da minerals en il territori al sid
dal Rain Posteriur. Lexposiziun mussa
glischs da carbid, zappuns da miniers,
chars da transport en las galarias ad auters
objects che vegnivan duvrads per explo-
tar ils minerals.
Museum militar Luzisteig Maiavilla: 11
Museum militar St. Luzisteig tematise-
scha I'impurtanza dal pass tranter Maia-
villa ed il vitg da Balzers en il Liechten-
stein dal puntg da vista da I'istorgia mili-
tara e da listorgia dal traffic, sco er istor-
gia architectonica da la fortezza.
Museum da medischina Tavau: 11 Museum
da medischina Tavau preschenta nume-
rus utensils da l'istorgia da la medischina
che documenteschan l'istorgia da Tavau
sco il pli grond lieu da cura da 'Europa
per malsauns dals pulmuns da la fin dal
19avel e dal cumenzament dal 20avel
tschientaner. Ins na po betg mo admirar
ils exponats, mabain savens er als tutgar.
Palazzo Castelmur Stampa: Ledifizi il pli
pauc usita da la Bregaglia ¢ situa sin la col-
lina da Coltura sper Stampa: 1l Palazzo
Castelmur en stil lumbard-venezian ha la
cumparsa d’in chaste, dat perd albiert ad
in'exposiziun davart listorgia dals pasti-
ziers grischuns ed ad in archiv.

Archivs
Archiv cultural Cazas: Larchiv da cultura
en la fracziun da Tartar & biblioteca ed
archiv istoric e fotografic enina. Ina part
impurtantadala collecziun furman las ra-
dund 3200 fotografias che mussan Cazas
sco er las vischnancas Tartar, Sarn, Pur-
tagn e Preaz da 'onn 1875 fin oz.
Archiv cultural Partenz Griisch: L Archiv
cultural Partenz Griisch rimna ed archi-
vescha perditgas en scrit e graficas da la
vallada dal Partenz sco era da sias abitan-
tas e da ses abitants. Ensemen cun il Mu-
seumn regiunal Partenz furma l'archiv ina
memoria collectiva da la vallada. Tuttas
duas instituziuns én collocadas en la cha-
sa da cultura Rosengarten a Griisch.
Biblioteca da documentaziun San Murez-
zan: En la Biblioteca da documentaziun
San Murezzan pon ins suandar il svilup
da San Murezzan da 'anteriura vischnan-
ca purila a la destinaziun da turissem mo-
derna. Ils effectivs cumpiglian ils pli di-
vers aspects da l'istorgia da la vischnanca.
Archivio  regionale  Calanca
LArchiv regiunal Calanca a Cauco ha
Pintent da mantegnair il bain cultural da
la Val Calanca ed ¢ in lieu da scuntrada
cultural e social per la vallada en il sid dal
Grischun. Gronda paisa vegn da al barat
tranter ils indigens ed ils giasts.

Cauco:

La preschentaziun:
Portal «Museums grischuns» (www.
museums-grischuns.ch).

Dapli infurmaziuns:
chatta.ch/?hiid=2853

www.chatta.ch




